
Ilanngussaq A-mi saqqummiunneqartut aallaavigalugit Sanaartornermi ilinniartoqarneq 

pillugu Namminersorlutik Oqartussat Nalunaarutaat nr. 10, 12. juli 2010-meersup 

nalimmassarneqarnissaanik Naalakkersuisut peqquneqarnissaat pillugu Inatsisartuni 

aalajangiiffigisassatut siunnersuut. 

(Inatsisartunut ilaasortaq Bendt B. Kristiansen, Inuit Ataqatigiit) 

Inatsisartunut ilaasortaq Bendt B. Kristiansen, Inuit Ataqatigiit-niit siunnersuutaanut imaatut 

naatsumik ATASSUT-miit aamma Demokraatit-niit oqaaseqassaagut. 

ATASSUT-ip aamma Demokraatit politikkimikkut pingaartitariuarpaat inuussutissarsiorneq 

tamatigut nunatsinnut ineriartorfiusumik ingerlanissaa, tamannalu Naalakkersuisut 

innersuussutiminni qaqilereerpaat. 

Taamaattumik ATASSUT-miit aamma Demokratit-niit Naalakkersuisut ilalerlugit matumuuna 

apuupparput una uteqqiivigalugu ullormut oqaluuserisassap 26-p ataani siunnersuummik siuliani 

pineqartumik Naalakkersuisut saqqummiussereersimanerat innersuutigalugu siunnersuutip 

itigartitsissutiginissaa inassutigineqarpoq. 

Taamatut siunnersuuteqartup oqariartuutimigut siunnersuutaa ATASSUT-miit aamma Demokraatit-niit 

paasillugu tiguarput, aammalu Naalakkersuisut oqariartuuteqarnerat tusaallugu.  

